Nafarroako Parlamentuak, 2011ko urriaren 27an egindako Osoko Bilkuran, ondoko adierazpen politikoa onetsi zuen, zeinaren bidez Parlamentuak gaitzesten baitu Erkidegoko lehendakariak pairatutako erasoa. Hona testua:

“Frantziako Tolosa hirian Pirinioetako Lan Erkidegoaren bilkura egiten ari zela –bertan, Foru Erkidegoko Lehendakaria Nafarroako Gobernua ordezkatuz parte hartzen ari zen, eta lan erkidego horretako lehendakaritza bere gain hartzera zihoan–, Barcina andreari ahakar eta eraso egin zion prestazio handiko trenaren aurkako jarrera izateagatik ezagun den Mugitu taldearen izeneko pankartak zeramatzan pertsona talde batek. Gertakari horien aurrean, Nafarroako Parlamentuak, Foru Erkidegoko herritarren borondatearen ordezkari den aldetik, ondoko adierazpen instituzionala onetsi du:

1.- Nafarroako Parlamentuak gaitzetsi egiten du Foru Erkidegoko lehendakari Barcina andreak pairatutako erasoa, Pirinioetako Lan Erkidegoaren bilkuran parte hartzen ari zela gertatua.

2.- Nafarroako Parlamentuak arbuiatu egiten du erasoa egin zuten pertsonen eta haiei babesa ematen dietenen jokabide antidemokratikoa.

3.- Nafarroako Parlamentuak berretsi egiten du errespetatu egin behar dela Estatu demokratikoa, eta horrenbestez haren erakundeak eta erakunde horien ordezkari dihardutenak ere bai.

4.- Nafarroako Parlamentuak berretsi egiten du Atlantikotik Mediterraneorako Prestazio Handiko Trenbide-korridorea eraikitzearen aldeko jarrera, Europar Batasunak aurreko astean Europako Oinarrizko Trenbide Sare gisa ezarri zuena eta Foru Erkidegoaren garapen ekonomikorako ezinbesteko eta utzi ezineko azpiegituratzat hartu dena.”

